
	1.
	Ընթացիկ իրավիճակը և իրավական ակտի ընդունման անհրաժեշտությունը

	
	    ՀՀ կառավարության 15.12.2011թ. հ.1800-Ա որոշմամբ հաստատվել է  Երևան քաղաքի «Քանաքեռ-Զեյթուն» վարչական շրջանում՝  Ուլնեցի-Ռուբինյանց փողոցների միջանկյալ հատվածում, ՀՀ կառավարության 06.06.2011թ.հ.957-Ն որոշման հիման վրա «Հարավկովկասյան երկաթուղի» ՓԲԸ-ի կողմից ապամոնտաժված 2,5կմ երկարությամբ երկաթգծի տեղում ավտոճանապարհ կառուցելու ներդրումային ծրագիրը։ Ներկա պահին իրականացվում են ճանապարհաշինական աշխատանքները։ 
     2,5կմ երկարությամբ ավտոճանապարհի հարևանությամբ է գտնվում «Հարավկովկասյան երկաթուղի» ՓԲԸ-ին անհատույց օգտագործման իրավունքով պատկանող ենթակայանը /Գոգոլի փող.2/, որն ըստ անշարժ գույքի սեփականության  իրավունքի գրանցման 23.06.2008թ. N2486316 վկայականի զբաղեցնում է 0.3930,0 հա մակերեսով հողամաս։

    Հաշվի առնելով, որ ճանապարհը կառուցվում է նախկինում գործող երկաթգծի տեղում, վերը նշված ենթակայանը, որպես այդպիսին այլևս չի գործելու, ինչպես նաև ճանապարհի կառուցման ու հետագա շահագործման համար առկա է ենթակայանի զբաղեցրած տարածքի անհրաժեշտությունը։

   Վերը նշված հասցեում գտնվող ենթակայանի օբյեկտները կոնցեսիոն ակտիվների խմբից հանելու վերաբերյալ հարցը քննարկվել է ՀՀ տրանսպորտի և կապի նախարարության հետ և նախարարի 08.08.2012թ. հ.01/13.1/8227-12 գրությամբ հարցի վերաբերյալ առարկությունի չի ներկայացվել։
Իրավական ակտի ընդունումը պայմանավորված է Հայաստանի Հանրապետությանը սեփականության իրավունքով պատկանող կոնցեսիոն ակտիվների կազմում    «Հարավկովկասյան երկաթուղի» փակ բանետիրական ընկերությանը փոխանցված և կոնցեսիոն ակտիվների կազմից հանված գույքը`  Երևանի քաղաքային համայնքին ճանապարհաշինական և ճանապահի  հետագա շահագործման նպատակներով հանձնելու անհրաժեշտությամբ, ինչը կապահովի մայրաքաղաքում իրականացվող ճանապարհաշինական ծրագրերի միջոցառումների լիարժեք իրականացմանը:
          

	2.
	Առաջարկվող կարգավորման բնույթը

	
	 Մայրաքաղաքում ճանապարհաշինական ծրագրերի իրականացումը,  տրանսպորտային երթևեկության կանոնակարգումը:


	3.
	Նախագծի մշակման գործընթացում ներգրավված ինստիտուտները և անձիք

	
	  Նախագիծը կազմվել է Երևանի քաղաքապետարանի աշխատակազմի կողմից։


	4.
	Ակնկալվող արդյունքը


	
	Որոշման նախագծի ընդունումը կնպաստի Երևանում ճանապարհաշինական ծրագրերի միջոցառումների իրականացման գործընթացում հողային ռեսուրսների արդյունավետ օգտագործմանը, մայրաքաղաքի կենտրոնական փողոցների բեռնաթափմանը և տրանսպորտային երթևեկության կանոնակարգմանը:


Երևանի     քաղաքապետ     Տարոն Մարգարյան
